
TAJUK KHUTBAH JUMAAT  
 
 

AMARAN TERHADAP ORANG YANG 

MENGABAIKAN SOLAT 

 

Siri: 6/2021 

 

23 Jamadilakhir 1442 H 
Bersamaan 

05 FEBRUARI 2021 
 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. Khatib yang bertugas 

hendaklah menyemak kembali RUKUN, AYAT AL-QURAN 

dan helaian muka surat yang diterima. Pastikan teks 

dibaca terlebih dahulu sebelum menyampaikan khutbah. 

KHUTBAH PERTAMA 

Sidang Jumaat Yang Berbahagia! 

Marilah kita sama-sama berusaha meningkatkan ketaqwaan dan 

ketaatan kepada Allah s.w.t dengan memastikan segala suruhan-

Nya dilaksanakan dan segala larangan-Nya ditinggalkan. Antara 

suruhan yang wajib dilaksanakan dan haram diabaikan ialah solat 

fardhu lima waktu. Tajuk khutbah pada hari ini :  

 

Amaran terhadap orang yang mengabaikan solat 

Sidang Jumaat yang dirahmati Allah sekalian! 

Solat merupakan salah satu rukun Islam yang lima, yang diwajibkan 

ke atas tiap-tiap orang mukallaf. Firman Allah  dalam surah an-Nisa’  

ayat 103: 

 ڻ ڻ ۀ ۀ ہ ہ ہ ہ ھ

Yang bermaksud:  

Sesungguhnya sembahyang itu adalah satu ketetapan yang 

diwajibkan atas orang yang beriman, yang tertentu waktunya. 

 

Tanda tertegaknya Islam dalam jiwa seseorang insan adalah 

dengan menjaga solat fardu lima waktu, tanpa solat seseorang 

mukallaf akan terputuslah hubungannya dengan Allah . 

 

Sidang Jumaat yang diberkati Allah sekalian: 

Antara bahaya dan azab yang akan menimpa orang-orang yang 

meninggalkan solat ialah: 

Pertama: Orang yang meninggalkan solat hilang keberkatan dalam 

hidupnya, malah sentiasa hidup dalam kesempitan dan kegelisahan. 

Firman Allah dalam surah Toha ayat 124: 

                  

Yang bermaksud:  

"Dan sesiapa yang berpaling ingkar dari ingatan dan petunjukKu, 

maka sesungguhnya adalah baginya kehidupan yang sempit, dan 

Kami akan himpunkan dia pada hari kiamat dalam keadaan buta". 

 

Kedua: Segala amal kebajikannya tidak sempurna disisi Allah, jika 

solatnya tak sempurna sebagaimana  sabda Rasulullah s.a.w: 

Yang bermaksud:  

Sesungguhnya perkara pertama yang akan dihisab pada diri 

seseorang hamba pada hari akhirat daripada amalnya ialah 

solatnya. Oleh itu jika solatnya baik (sempurna), maka dia akan 

berjaya dan menang, dan jika solatnya rosak (tidak betul) maka dia 

akan rugi dan menyesal.”(H.R al-Tirmizi ,) 

 

Ketiga: Tidak mendapat perlindungan Allah dan Rasul-Nya.Sabda 

Rasulullah s.a.w: 

 

 

Yang bermaksud: 

 “Sesiapa yang meninggalkan solat dengan sengaja maka dia 

terlepas dari perlindungan Allah dan Rasul-Nya.” (H.R. Ahmad) 

 

 

Keempat: Mudah terjerumus ke lembah maksiat dan hilang 

panduan hidup. 

Saidina Umar r.a pula berkata: 

Yang bermaksud: 

Sesungguhnya urusan kamu yang paling penting di sisiku ialah 

solat, oleh itu sesiapa yang memelihara solat ia telah memelihara 

agamanya dan sesiapa yang mensia-siakannya maka bagi yang lain 

daripada solat adalah lebih mudah untuk disia-siakan dan tidak ada 

habuan dalam Islam bagi orang yang meninggalkan solat. 

 

Sidang Jumaat yang dimuliakan Allah sekalian! 

Kesimpulan dari khutbah pada hari ini: 

Dalam suasana kita diuji oleh Allah dengan musibah Covid-19 dan 

banjir baru-baru ini, marilah kita semua mendekatkan diri kepada 

Allah dengan menegakkan solat dalam keluarga kita, dan 

masyarakat kita seluruhnya. Ini kerana, kajian mendapati bahawa 

masih ramai dalam kalangan umat Islam terutama golongan remaja 

yang mengabaikan solat dan melaksanakan solat secara tidak betul. 

Oleh itu, marilah sama-sama kita berusaha mempelajari ilmu 

berkaitan hukum hakam ibadat  solat supaya kita dapat 

melaksanakannya dengan sempurna.Mudah-mudahan kita semua 

dilindungi dan diberkati oleh Allah S.W.T. 

KHUTBAH KEDUA 

 

 

  
Mari kita memperbanyakkan ucapan selawat dan salam kepada Rasulullah 

SAW sebagaimana firman Allah dalam surah al-Ahzab ayat 56: 

ۚ

ترغضانو

تغكو

 



10  
 

 

 

 

 
 


